
Maddə 1. Qanunun əhatə dairəsi
1. Bu Qanun: Gürcüstan ərazisində könüllü ilə ev sahibi olan təşkilat arasındakı münasibətləri və onların üçüncü şəxslə münasibətlərini tənzimləyir - əgər onlar Gürcüstanın beynəlxalq müqaviləsi ilə başqa cür tənzimlənmirsə.
 2. Bu Qanunla və ya digər xüsusi qanunla tənzimlənməyən könüllü münasibətlərlə bağlı məsələlər Gürcüstanın digər qanunvericilik aktları ilə və qanunun tabeliyindəki normativ aktlarla tənzimlənir.
3. Bir tərəfi siyasi birlik olan könüllü münasibət „Vətəndaşların siyasi birlikləri haqqında“ Gürcüstanın Üzvi Qanunu ilə tənzimlənir.
4. Bu Qanunun qüvvəsi mülki təhlükəsizlik sahəsindəki könüllülüklə bağlı məsələlərə şamil edilmir.
5. Bu Qanunun qüvvəsi müdafiə sahəsindəki könüllülüyə şamil edilmir. Müdafiə sahəsindəki könüllülük Müdafiə Məcəlləsi ilə tənzimlənir.
Gürcüstanın 27 iyun 2018-ci il tarixli Qanunu №2630 – veb-səhifə, 06.07.2018-ci il.
[bookmark: _GoBack]Gürcüstanın 21 sentyabr 2023-cü il tarixli Qanunu №3504 – veb-səhifə, 12.10.2023-cü il.
Maddə 2. Könüllülük
1. Könüllülük – bu Qanunla müəyyən edilmiş təşkilati tənzimləmə çərçivəsində fiziki şəxsin öz bilik və bacarığı ilə, könüllü olaraq və təmənnasız həyata keçirdiyi ictimai cəhətdən faydalı fəaliyyətdir.
2. Bu Qanunun məqsədləri üçün ictimai cəhətdən faydalı fəaliyyət sayılır: bu sahələrdən biri üzrə fəaliyyət göstərən hüquqi şəxsə yardım (kömək) etmək: insan hüquqlarının qorunması, demokratiya, vətəndaş cəmiyyətinin və kütləvi informasiya vasitələrinin inkişafı, təhsil, elm, mədəniyyət və incəsənət, yoxsulluğun aradan qaldırılması və sosial müdafiə, səhiyyə, ətraf mühitin mühafizəsi, gənclər və uşaq məsələləri, gender məsələləri, münaqişələrin həlli, beynəlxalq müdafiəsi olan şəxslərə və məcburi köçkünlərə – qaçqınlara yardım, miqrasiya, iqtisadiyyatın və biznesin inkişafının təşviqi, kənd təsərrüfatının inkişafının təşviqi, bədən tərbiyəsi və idman, heyvan hüquqlarının qorunması sahələrində.
 3. Bu Qanun: digər fiziki şəxsin - bu Qanunla müəyyən edilmiş təşkilati tənzimləmə olmadan, müstəqil olaraq, ictimai cəhətdən faydalı fəaliyyəti həyata keçirməsini məhdudlaşdırmır. Bu cür (belə) şəxsə bu Qanunun qüvvəsi şamil edilmir.
Gürcüstanın 1 dekabr 2016-cı il tarixli Qanunu №56 – veb-səhifə, 15.12.2016-cı il.
Gürcüstanın 27 iyun 2018-ci il tarixli Qanunu №2630 – veb-səhifə, 06.07.2018-ci il.
 Maddə 3. Könüllülük münasibəti və onun tərəfləri
 1. Könüllülük münasibəti - könüllü ilə ev sahibi olan təşkilat arasındakı münasibətdir, hansı ki bu Qanuna əsasən və tərəflərin azad iradəsi əsasında nail olunmuş razılaşmaya uyğun olaraq həyata keçirilir.
 2. Könüllü - 16 yaşına çatmış fiziki şəxs ola bilər.
 3. 16 yaşına qədər həddi-büluğa çatmamış şəxs könüllülük münasibətini öz qanuni nümayəndəsinin və ya Qəyyumluq orqanının/Himayəçilik orqanının razılığı ilə həyata keçirir - əgər könüllülük münasibəti bu həddi-büluğa çatmamış şəxsin maraqlarına zidd deyilsə, onun əxlaqi, fiziki və əqli inkişafına ziyan vurmursa və onun məcburi ibtidai təhsil və əsas (təməl) təhsil almaq hüququnu və imkanını məhdudlaşdırmırsa.
 4. Fiziki şəxs könüllü olaraq fəaliyyət göstərərkən: işsiz statusu qorunub-saxlanılır. O, Gürcüstan qanunvericiliyində işsizlər üçün nəzərdə tutulmuş güzəşt və yardımlardan yararlanmaq hüququna malikdir.
 5. Könüllülük münasibəti - əmək (iş) münasibətlərindən yayınmaq (boyun qaçırmaq) üçün istifadə edilə bilməz.
 6. Ev sahibi olan təşkilat aşağıdakılar ola bilər:
 a) rezident və ya qeyri-rezident olan qeyri-sahibkar (qeyri-kommersial) hüquqi şəxs və ya onun filialı;
 b) „İctimai Hüququn Hüquqi Şəxsi haqqında“ Gürcüstan Qanunu ilə müəyyən edilmiş İctimai Hüququn Hüquqi Şəxsi;
 q) avtorizasiyalı təhsil müəssisəsi - onun təşkilati-hüquqi formasından asılı olmayaraq;
 d) tibb müəssisəsi - onun təşkilati-hüquqi formasından asılı olmayaraq;
 e) beynəlxalq təşkilat, onun nümayəndəliyi və ya filialı;
 v) Bələdiyyə orqanı.
Gürcüstanın 15 iyul 2020-ci il tarixli Qanunu №7013-rs – veb-səhifə, 28.07.2020-ci il.
Maddə 4. Könüllünün və ev sahibi olan təşkilatın hüquq və vəzifələri 
 1. Könüllü – aşağıdakıları etməyə borcludur:
a) öz fəaliyyətini hüquqi və etik prinsiplərə və ev sahibi olan təşkilatla bağlanmış sazişə uyğun olaraq həyata keçirmək;
b) ev sahibi olan təşkilatla bağlanmış sazişdə nəzərdə tutulmuş fəaliyyətin həyata keçirilməsi nəticəsində yarana biləcək təhlükə və ya risk barədə məlumatı ev sahibi olan təşkilata vaxtında təqdim etmək;
q) ev sahibi olan təşkilatın əmlakının qeydinə (qayğısına) qalmaq – hansını ki, o, öz fəaliyyətini həyata keçirərkən istifadə edir;
d) ev sahibi olan təşkilatla bağlanmış sazişdə nəzərdə tutulmuş fəaliyyəti həyata keçirməsinə mane olan xəstəlik və ya digər hallar barədə ev sahibi olan təşkilata vaxtında məlumat vermək.
2. Bu Qanun: könüllünün Gürcüstan qanunvericiliyi ilə ona verilən hüquq və azadlıqlardan istifadə etmək hüququnu məhdudlaşdırmır.
3. Ev sahibi olan təşkilat: könüllülük münasibətinə başlamazdan əvvəl – könüllüyə bu Qanunla nəzərdə tutulmuş hüquq və vəzifələri izah etməyə borcludur.
Maddə 5. Könüllülüyün həyata keçirilməsi ilə bağlı xərclərin ödənilməsi
1.Könüllünün tələbi halında - ev sahibi olan təşkilat ona könüllülüyün həyata keçirilməsi üçün çəkdiyi zəruri xərcləri, o cümlədən aşağıdakıları ödəməyə borcludur:
a) konsulluq xidmətlərinin (müvafiq vizanın verilməsi, viza müddətinin uzadılması) xərcləri;
b) səyahət (yolçuluq) xərcləri;
q) mənzil kirayəsi (yeri bron etmək və yaşamaq) xərcləri;
d) yemək, rabitə (ünsiyyət) xərcləri və gündəlik xərclər.
2. Könüllü: ev sahibi olan təşkilatla bağlanmış könüllülük müqaviləsində nəzərdə tutulmuş fəaliyyəti həyata keçirərkən ev sahibi olan təşkilatın əmlakından istifadə etmək hüququna malikdir.
3. Ev sahibi olan təşkilat: könüllünün ixtisasının artırılmasının qeydinə (qayğısına) qalmaq səlahiyyətinə malikdir.
4. Bu maddənin birinci bəndində nəzərdə tutulmuş xərclərin ödənilməsi – könüllülüyün fədakar təbiətini (təmənnasızlıq xarakterini) dəyişmir.
Maddə 6. Könüllünün təhlükəsizliyinin təmin edilməsi
1. Ev sahibi olan təşkilat: könüllülük həyata keçirilərkən könüllünü təhlükəsiz mühitlə təmin etməyə borcludur.
2. Ev sahibi olan təşkilat: könüllüyə - onun həyatına və sağlamlığına təsir edən bütün amillər haqqında tam, obyektiv məlumatı vaxtında, ağlabatan müddətdə, başa düşülən formada verməyə borcludur.
3. Ev sahibi olan təşkilat: könüllünün təhlükəsizliyini təmin edən qabaqlayıcı sistem tətbiq etməyə və könüllüyə - onun təhlükəsizliyi ilə bağlı risk və onun qarşısını almaq tədbirləri haqqında, təhlükəli avadanlıqlarla rəftar (işləmə) qaydaları haqqında məlumatı vaxtında verməyə, habelə zəruri hallarda könüllünü fərdi mühafizə vasitələri ilə (qoruyucu avadanlıqla) təmin etməyə və könüllünün təhlükəsizliyini təmin etmək, onun həyat və sağlamlığını qorumaq üçün bütün digər ağlabatan tədbirləri görməyə borcludur.
4. Ev sahibi olan təşkilat: könüllülük həyata keçirilərkən səhhətinin pisləşməsi ilə əlaqədar könüllüyə dəymiş zərəri (ziyanı), habelə müalicə üçün zəruri olan xərcləri ödəməyə borcludur. Sözügedən zərərin (ziyanın) ödəniş şərtləri Gürcüstanın Mülki Məcəlləsi ilə müəyyən edilir.
Maddə 7. Ev sahibi olan təşkilatın məsuliyyəti
1. Ev sahibi olan təşkilat: könüllülük həyata keçirilərkən könüllünün qanunsuz hərəkəti nəticəsində üçüncü şəxsə dəymiş zərəri (ziyanı) ödəməyə borcludur. Ev sahibi olan təşkilat məsuliyyət daşımayacaq - əgər könüllü günahsız hərəkət edirdisə, qanunla nəzərdə tutulmuş hallar istisna olmaqla.
2. Ev sahibi olan təşkilatın məsuliyyətinin növü və şərtləri, əgər bu Qanunla başqa hal nəzərdə tutulmayıbsa, Gürcüstanın Mülki qanunvericiliyi ilə müəyyən edilir.
Maddə 8. Könüllülük müqaviləsi
1. Könüllülük müqaviləsi (sonradan – müqavilə) yazılı və ya şifahi şəkildə, müəyyən müddətlə və ya fəaliyyətin həyata keçirilməsinin müddəti ilə bağlanılır. Könüllülük münasibətləri 1 aydan çox davam edərsə, müqavilə mütləq yazılı şəkildə bağlanılır.
2. Müqavilə tərəflər üçün başa düşülən dildə tərtib edilir. Müqavilə bir neçə dildə bağlana bilər. Müqavilə bir neçə dildə tərtib edildikdə - o, belə bir qeyd-şərti ehtiva etməlidir ki: müqavilənin müddəaları arasında fərq olduqda – hansı dildə tərtib edilmiş müqaviləyə üstünlük verilir.
3. Müqavilə ilə müəyyən edilməlidir: könüllünün həyata keçirəcəyi fəaliyyətin növü, onun həyata keçirilmə müddətinin uzunluğu və yeri, əgər varsa – könüllünün statusu ilə bağlı güzəştlər, habelə tərəflərin hüquq və vəzifələri.
 4. Müqaviləyə xitam verilməsi üçün əsaslar bunlardır:
 a) müqavilənin müddətinin başa çatması (bitməsi);
 b) müqavilədə nəzərdə tutulmuş fəaliyyətin könüllü tərəfindən tamamilə həyata keçirilməsi;
 q) müqavilədə nəzərdə tutulmuş şərtləri tərəflərdən birinin kobud şəkildə pozması;
 d) tərəflərin razılaşması;
 e) ev sahibi olan təşkilat tərəfindən ləğvetmə prosedurunun başlanması;
 v) könüllünün ölümü;
  z) könüllünün müqavilədə nəzərdə tutulmuş fəaliyyəti həyata keçirməsini qeyri-mümkün edən digər hallar.
5. Könüllünün tələbi halında – ev sahibi olan təşkilat könüllü haqqında arayış verməyə borcludur, hansı ki: könüllünün həyata keçirdiyi fəaliyyət və onun həyata keçirilmə müddətinin uzunluğu haqqında məlumatı ehtiva edir.
Maddə 9. Könüllünün iş vaxtı
 1. Könüllünün iş vaxtının uzunluğu – tərəflərin razılaşması ilə müəyyən edilir və müqavilədə qeyd olunur.
 2. 16-18 yaş arası könüllünün iş vaxtının uzunluğu həftədə 36 saatdan çox olmamalıdır.
Maddə 10. Qanunun qüvvəyə minməsi
 Bu Qanun – dərc edildikdən dərhal sonra qüvvəyə minsin.

Gürcüstan prezidenti

Qiorqi Marqvelaşvili 
Kutaisi,
24 dekabr 2015-ci il.
№4717-rs
